
Vivi per «sia» viaher

DA GION NUTEGN STGIER / ANR

M Lanteriur directur da la Viafier reti-
ca Hans Amacker ha banduna per adi-
na quest mund. Ina giada dapli ha ina
malsogna maliziusa fatg fin ad ina vita
dad in char uman. La malencurada per
I'um da 62 onns é profunda tar la direc-
ziun ed il cussegl d’administraziun da
laViafierretica sco er tar ses anteriurs
collavuraturs. Igl ¢ std in grond schoc il
mars 2015 cura che Stefan Engler, il pre-
sident dal cussegl d’administraziun da la
Viafier retica, aveva annunzia ch’il mana-
schi haja per in temp da renunziar ala la-
vur da ses directur Hans Amacker. La
diagnosa ch’el pateschia da cancer ¢ sta-
da in culp per tuts quels che han ina
ubain plis giadas gi lonur d’inscuntrar
I'um simpatic. Hans Amacker han ins
conuschi sco in um cun in carisma parti-
cular, ina persuna fitg correcta, in direc-
tur stima e cunzunt in superiur bainvesi
dals radund 1400 emploiads da la Via-
fier retica. A la fin da settember 2015 ave-
va Hans Amacker gi il giavisch dad ir pli
baud en pensiun er per sa revegnir da sia
malsogna e per vegnir tar novas forzas.
Ussa nov mais pli tard ¢ sia malsogna ma-
ligna apparentamain stada pli ferma cun
Hans Amacker avair da serrar per adina
ses egls e far ses davos viadi, il viadi en la

perpetnadad.

La Viafier retica — «sia» viafier
Suenter che Hans Amacker, 'um dal
chantun Solothurn, aveva surpiglia il fa-
vrer 2011 la direcziun da la Viafier retica
han ins bunamain mintga di entupa el
cuntent e da buna luna. Be cun discurrer
da la viafier traglischavan ses egls dal pla-
schair e quellas giadas, ch’el ha gi sco di-
rectur da la Viafier retica, 'occasiun da

Per [a mort da Hans Amacker

Hans Amacker flanca da cusseglier dals chantuns Stefan Engler (a san.) e cusseglier gu-
vernativ Mario Cavigelli, a chaschun da la festa da giubileum 125 onns Viafier retica a

Lanquart il zercladur 2014.

preschentar novs trens han ins adina gi
Pimpressiun che Hans Amacher saja il pli
ventiraivel carstgaun da quest mund. El
era cun corp ed olma in vair viaferist ed
in directur cun ina passiun per la Viafier
retica sco strusch in auter. Dal 2011 fin
il 2015 cura che Hans Amacker ¢ sta di-
rectur da quel travagl ha el er adina mess
I'uman en il center e nizzegia gugent e sa-
vens l'occasiun da partir intgins pleds
cun blers da ses collavuraturs, els che sta-
van ad el cunzunt a cor.

Varsaquantas investiziuns
Quels quatter onns sco directur da la
«pitschna cotschna» ¢ Hans Amacker er
adina st fitg avert per novs projects. Sut

sia reschia ha la Viafier retica cunzunt
adina fatg investiziuns per novs trens, per
meglierar linfrastructura e quai adina
per il bain dals passagiers. La sanaziun da
las staziuns da Tavau, Arosa e San Murez-
zan portan perd er sia noda ed er al giu-
bileum da 125 onns Viafier retica aveva
Hans Amacker da in vestg festiv. In dals
puncts emoziunals per el ¢ stada 'empri-
ma badigliada dal nov tunnel d’Alvra il
2014.

Uss ¢ il rintg da vita da Hans Amacker
sa serra per adina ed enavos restan bleras
e bellas regurdientschas ad in uman char,
simpatic, cordial ed ad in directur che
viva er en l'eternitad per la Viafier retica,
«sia» viafier!

